       Долбоор
КЫРГЫЗ РЕСПУБЛИКАСЫНЫН КОНСТИТУЦИЯЛЫК МЫЙЗАМЫ


“Кыргыз Республикасынын судьяларынын статусу жөнүндө» Кыргыз Республикасынын конституциялык Мыйзамына өзгөртүүлөрдү киргизүү жөнүндө

1-берене.
“Кыргыз Республикасынын судьяларынын статусу жөнүндө» Кыргыз Республикасынын конституциялык Мыйзамына ("Эркин Тоо" гезити, 2021-ж., 19-ноябрь, N 136) төмөнкүдөй өзгөртүүлөр киргизилсин:
1-беренеде:
1) 9-берененин 1-бөлүгүнүн экинчи абзацы төмөнкү редакцияда баяндалсын:
“Судьялардын квалификациясын жогорулатуу окуу программаларына ылайык 3 жылда бир жолудан кем эмес, бул мезгилге эмгек акысын сактоо менен жүзөгө ушул конституциялык Мыйзамдын 27-1-беренесинин 5-бөлүгүндө каралган талаптарына ылайык дагы жүзөгө ашырылат.”;
2) 13-берененин 1-бөлүгү төмөнкү мазмундагы бешинчи абзацы менен толукталсын:
“Жергиликтүү соттордун судьяларына квалификациялык классты ыйгаруу судьялардын ишинин сапатынын акыркы кесиптик баалоонун натыйжалары боюнча жүргүзүлөт.”;
3) 24-берененин 3-бөлүгү төмөнкү мазмундагы экинчи абзацы менен толукталсын:
“Аңгемелешүүнү өткөрүүдө жергиликтүү соттордун иштеп жаткан судьялардын ишинин сапатынын акыркы кесиптик баалоонунун натыйжалары эске алынат.”;
4) 26-берененин 5-бөлүгү төмөнкү мазмундагы экинчи абзацы менен толукталсын:
“Ушул берененин 1-бөлүгүнүн 1 жана 2-пунктарында каралган учурда, жергиликтүү соттордун иштеп жаткан судьялардын ишинин сапатын акыркы кесиптик баалоонунун натыйжалары эске алынат.”;
5) 27-берененин 1-бөлүгү төмөнкү редакцияда баяндалсын:
“1. Жергиликтүү соттордун төрагалары жана төрагаларынын орун басарлары Жогорку соттун төрагасы тарабынан жергиликтүү соттордун судьяларынын ичинен 5-жылдык мөөнөткө, судьялардын ишинин сапатынын акыркы кесиптик баалоонунун натыйжаларын эске алуу менен дайындалат.”.

6) конституциялык Мыйзам төмөнкү мазмундагы 4-1-глава менен толукталсын:
“4-1 глава. Жергиликтүү соттордун судьясына ишинин сапатын кесиптик баалоосу
27-1-беренеси. Жергиликтүү соттордун судьясына ишинин сапатын кесиптик баалоосу
1. Жергиликтүү соттордун судьяларынын ишинин сапатынын кесиптик баалоосу Судьялар кеңешинин жергиликтүү соттордун судьясына ишинин сапатын кесиптик баалоосу боюнча Комиссиясы сот адилеттигин ишке ашырууга натыйжалуу көмөк көрсөтүү жана анын сапатын жогорулатуу, иштерди кароодо мыйзамдуулукту камсыз кылууда судьялардын жоопкерчилигин жогорулатуу, судьялардын корпусунун сапаттуу курамын жакшыртуу, кесиптик квалификациясынын жана чеберчилигинин өсүшкө көмөк көрсөтүү, кошумча кесиптик даярдоо заарыл болгон учурду аныктоо үчүн жана кызматта көтөрүүгө адилет шарттарды түзүү үчүн жүргүзөт.
2. Жергиликтүү соттордун судьялардын ишинин сапатын кесиптик баалоо судьялардын көз карандысыздыгын бузбоого тийиш. Судья тарабынан кабыл алынган сот актыларынын мыйзамдуулугу жана негиздүүлүгү баалоого жатпайт.
3. Жергиликтүү соттордун судьяларынын ишинин сапатынын кесиптик баалоонун натыйжалары судьялардын ыйгарым укуктарын токтотууга негиз болуп каралбайт.
4. Жергиликтүү соттордун судьяларынын ишинин кесиптик сапатынын баалоосунун натыйжалары колдонулат:
	1) жергиликтүү соттордун судьяларынын кесиптик даярдоо жана кайра даярдоо заарыл болгон учурду аныктоо үчүн;
	2) жергиликтүү соттордун иштеп жаткан судьялары конкурстук тандоону өтүп жатканда;
	3) жергиликтүү соттордун судьяларга квалификациялык класстар ыйгарылууда;
	4) жергиликтүү соттордун судьяларын кайра уюшулганга байланыштуу которуу (ротациялоо) учурунда;
	5) жергиликтүү соттордун судьяларын төрага жана төраганын орун басары кызматтарга дайындоодо.
5. Жергиликтүү соттордун судьялардын ишинин сапатын кесиптик баалоонун натыйжалары Судьялар кеңеши тарабынан белгиленген деңгээлинен төмөн болгон учурда, судьялар квалификациясын жогорулатуу курстарын өтүүгө жана бир жылдан кийин судьялардын ишинин сапатынын кесиптик баалоону кайра өтүүгө милдеттүү.

27-2-беренеси. Жергиликтүү соттордун судьялардын ишинин сапатынын кесиптик баалоону өткөрүүнүн шарттары жана түрлөрү
1. Жергиликтүү соттордун судьялары ишинин сапатынын кесиптик баалоону 4 (төрт) жыл сайын өтүшөт (мезгилдүү баалоо).
2. Жергиликтүү соттордун судьяларын төрага жана төраганын орун басары кызматтарына дайындоо боюнча маселени чечүүдө жана сунуштоодо судьялардын ишинин сапатынын кесиптик баалоо жогорудагы 1-бөлүктө белгиленген мөөнөткө чейин өткөрүлүшү мүмкүн (учурлук баалоо).
27-3-беренеси. Жергиликтүү соттордун судьясына ишинин сапатынын кесиптик баалоо боюнча Комиссиясы
1. Жергиликтүү соттордун судьяларынын ишинин сапатын кесиптик баалоо боюнча Комиссиясы (мындан ары – баалоо боюнча Комиссиясы) 7-мүчөдөн турат. Баалоо боюнча Комиссиянын курамы Судьялар кеңешинин мүчөлөрүнөн жана кынтыксыз аброюна ээ болгон, судьялык иш тажрыйбасы жетиштүү судьялардын ичинен түзүлөт.
2. Баалоо боюнча Комиссиянын укук улантуучулугун камсыз кылуу максатында, анын 1/3 курамы биринчи жолу 2-жылга шайланат, 2/3 курамы 1-жылга. Баалоо боюнча Комиссиянын курамы андан ары баалоо боюнча Комиссиянын мүчөлөрүнүн шайланган мөөнөтү аяктагандан тартып жаңыртылат. 
Баалоо боюнча Комиссияга талапкерлери боюнча сунуштар, Судьялар кеңешинин кароосуна анын төрагасы тарабынан киргизилет.
Судьялар кеңешинин ошол эле мүчөсү баалоо боюнча Комиссиясына бир мөөнөттөн ашык шайлана албайт. Баалоо боюнча Комиссия өзүнүн ишин Судьялар кеңеши тарабынан бекитилген Жобонун негизинде жүзөгө ашырат.
27-4-беренеси. Жергиликтүү соттордун судьялардын ишинин сапатынын кесиптик баалоону өткөрүүнүн тартиптери
1. Жергиликтүү соттордун судьялардын ишинин сапатынын кесиптик баалоону өткөрүүнүн тартиптерин жана анын критерийлерин Судьялар кеңеши белгилейт жана бекитет, жана Судьялар кеңешинин сайтында жарыяланат.
2. Жергиликтүү соттордун судьялардын ишинин сапатынын кесиптик баалоону өткөрүүнүн тартиптери ушул конституциялык Мыйзамда каралган судьялардын көз карандысыздык принципине жана жергиликтүү соттордун судьялардын ишинин сапатынын кесиптик баалоо бардык жактан, объективдүү баалоого негиз түзүшү керек.

Анда ачык жана деталдуу жергиликтүү соттордун судьялардын ишинин сапатынын кесиптик баалоо өткөрүүнүн чектери, методикасы, узактыгы жана судьялардын ишинин сапатын кесиптик баалоонун процедурасы, судьялардын ишинин сапатын баалоо боюнча критерийлери, судьялардын ишинин сапатын баалоо үчүн керектүү маалыматтарды алуу жолдору көрсөтүлгөн. 
3. Баалоо боюнча Комиссиянын жыйындары ишинин сапатын баалоолонгон судьянын катышуусу менен өткөрүлөт. Судьянын жеке катышуусу күтүлбөгөн жагдайларга байланыштуу мүмкүн болбогон учурда, төраганын чечими менен жыйналышты баалоонучу судья менен онлайн форматта өткөрүүгө болот.
4. Баалоо боюнча Комиссиянын чечимдери менен таанышкандан тартып он күндөн кем эмес Судьялар кеңешине даттанууга болот. Судьялар кеңеши өзүнүн жүйөлөнгөн чечими менен баалоо боюнча Комиссиянын жергиликтүү соттордун судьялардын ишинин сапатынын кесиптик баалоонун натыйжаларын өзгөртө алат.”.
2-берене.
1. Ушул конституциялык Мыйзам расмий жарыялангандан кийин 10-күндөн тартып күчүнө кирет.
2. Ушул конституциялык Мыйзам расмий жарыялангандан кийин жергиликтүү соттордун судьялардын ишинин сапатынын кесиптик баалоо 3 (үч) жана андан ашык иш тажрыйбасы бар жергиликтүү соттордун судьяларга карата жүргүзүлөт. Судьялардын ишинин сапатынын кесиптик баалоо, кийин ушул конституциялык Мыйзамдын 27-2-беренесинин 1-бөлүгүндө көрсөтүлгөн мөөнөттө өткөрүлөт.
3. Сот органдарына жана судьялык өз алдынча башкаруу органдарына, Министрлер Кабинетине ушул конституциялык Мыйзамдан келип чыгуучу чараларды көрүү сунушталсын.

